HIFZIJA HASANDEDIC
(1915 - 2003)

Slijede¢i misao da su uceni ljudi nasljednici vjerovjesnika sklapamo
19. oktobra 2003. godine stranice zivotne hronologije profesora Hifzije
Hasandedicéa, kojega su jos od milja zvali Ziva legenda Mostara i
Hercegovine.

Svoj boravak na zemlji opravdao je svojim dugogodisnjim radom,
Ciji rezultati osvjetljavaju proslost sa svim njenim vrijednostima,
materijalnim i duhovnim, a koje su istovremeno i putokaz i smjernice
onima zeljnim rada i nauke. Profesor Hifzija Hasandedi¢ roden je 1915.
godine u Jablanici. Osnovno obrazovanje stekao je u Jablanici, a srednje
ivise u Sarajevu. Maturu je polagao 193 5. godine u Gazi Husrev-begovoj
medresi a zatim je zavrsio Visu serijatko-teolosku akademiju u Sarajevu.
Nakon zavrsenog studija radio je u Mostaru u gradanskoj skoli kao
vjeroucitelj u periodu od 1940-1945. godine. Medutim svoj istinski
senzibilitet i [jubav prema istrazivackom radu ispoljio je u radnom periodu
od 1954. do 1976. radeci u Arhivu Hercegovine u Mostaru.

Njegov primarni rad sastojao se u prikupljanju, selektiranju i
izucavanju historijske i rukopisne grade pisane na orijentalnim jezicima:
arapskom, turskom i perzijskom. Tek nakon uvida u ovu gradu i spoznaje
njenog znacaja i vrijednosti za kulturnu, drustvenu i politicku historiju
ove regije, poceo je intenzivnije da je prikuplja po kuéama, privatnim
bibliotekama i na svim drugim mjestima gdje se ona mogla naéi. Svoj
dugotrajan rad posveéen izuc¢avanju kulturne, materijalne i politicke
historije nekadasnjih hercegovackih oblasti i ljubav prema njima pretocio
je u brojne nauc¢ne radove, objavljivane u stru¢nim i nau¢nim casopisima,
relevatnim za izucavanje duhovne i materijalne historije, zatim u nekoliko
knjiga koje predstavljaju sacuvano pamcenje o islamskoj bastini iz perioda
kada su danasnji dijelovi Hrvatske, Crne Gore i Hercegovine Cinili teritorij
Osmanske drzave u zasebno izdvojenim administrativnim jedinicama:
Hercegovackom i Kliskom sandzaku, u kojima su, u periodu
srednjovjekovne bosanske drzave, gospodarili bosanski velikani porodice
Kosaca.

Godine 1977. Stampan je Katalog arapskih, turskih i perzijskih rukopisa
Arhiva Hercegovine, u kojem je profesor Hasandedi¢ kataloski obradio
rukopisni fond Arhiva Hercegovine, Muzeja Hercegovine, Provincijalata
herecegovackih franjevaca, zatim privatnih biblioteka porodica: Biscevic,
Kajtaz i Muslibegovi¢. Katalog sastoji 756 kataloskih jedinica. Za
materijalnu i duhovnu historiju Mostara veoma je znaCajna njegova
monografija Spomenici kulture turskog doba u Mostaru, koja je objavljena
1980. godine. Knjiga Muslimanska bastina Bosnjaka u istocnoj Hercegovini,
koja je objavljena 1990. godine govori o historiji Stoca i okoline, Ljubinja
i okoline, Nevesinja i okoline, Bileca, Gacka i Cernice. Svoje kazivanje o
historiji navedenih naselja bazirao je na pisanim izvorima sadrzanim u
sidzilima, vakufnamama i predanjima koja su uspjela prezivljeti protok
vremena. Veoma su dragocjena njegova kazivanja o vjerskim objektima u
ovim naseljima, zatim okulturno- -prosvjetnim, socijalno-humanitarnim,
zdravstvenim i privrednim objektima koji su predstavljali urbanu osnovu i
dalju nadgradnju navedenih naselja. Najveci dio tih objekata je nasilno
unisten i spomen o njima ostace sacuvan u ovoj knjizi. Muslimanska bastina
Bosnjaka u juznoj (srednjoj) Hercegovini, objavljena 1997. godine obraduje
vakufske objekte i tradiciju Bosnjaka u Blagaju i okolini, Pocitelju i okolini,
Capljini i okolini, zatim u Neumu i Kleku.

Muslimanska bastina Bosnjaka II - Herceg Novi i okolina, Vrgorac i
okolina, Imotska krajina, Makarsko primorje, Zapadna Hercegovina,
objavljena 1999. godine govori o islamskom nasljedu na ovim prostorima
koji su nekada bili sastavni dijelovi srednjovjekovne bosanske drzave.
Slijedom historiskih dogadanja zivot Bosnjaka na ovim prostorima je
suzavan i onemogucavan, pa je konsekventno tome unistavano ili
uzurpirano i njihovo nasijede. O zivotu Bosnjaka na ovim prostorima u
nekim mjestima tragovi su se saCuvali kako autor istice, samo u
toponimima, a ostat ¢e zapisani i u redovima ove knjige.

Monografija Mostarski vakifi i njibovi vakufi, objavljena 2000. godine
registrira vakufe koji su nastajali u Mostaru, zahvaljujuci kojima je i
nastalo ovo naselje, govori o njigovu znacaju za dalji urbani, ekonomski,
prosvjetni i socijalni razvoj Mostara. U ovoj studiji profesor Hasandedi¢
je registrirao i stradanja preostalih vakufskih objekata u Mostaru u toku
agresije 19992-19935. g.

U svim svojim studijama profesor Hasandedi¢ je sacuvao ljepotu
ljudskog uma i dragocjenost ljudskog rada i pregalastva namijenjenog

404



dobru ljudske zajednice. U svom zivotu nije gradio dzamije ni medrese,
kamene kule ni mostove, ali je ljubavlju i radom sagradio duhovne mostove
ka buducim generacijama. On i nije napustio ovaj nas prostor. Stalno je
prisutan i kroz svoja djela razgovara sa ljubiteljima proslosti o onome
Cega vise nema, a moglo je biti, objasnjava, i nenamjerno i nesvjesno, uci
kako treba da se zivi. Zbog svega toga trajno je ugraviran u bosansko-
hercegovacki duhovni pejzaz.

Hatidza Car-Drnda

